
Sharabha Shanti Stotram

ಶರಭಶಾಂತಿಸ್ತೋತ್ರಂ

ರುದ್ರಃ ಶಂಕರ ಈಶ್ವರಃ ಪಶುಪತಿಃ ಸ್ಥಾಣುಃ ಕಪರ್ದೀ ಶಿವೋ
ವಾಗೀಶೋ ವೃಷಭಧ್ವಜಃ ಸ್ಮರಹರೋ ಭಕ್ತಪ್ರಿಯಸ್ತ್ರ್ಯಂಬಕಃ .
ಭೂತೇಶೋ ಜಗದೀಶ್ವರಶ್ಚ ವೃಷಭೋ ಮೃತ್ಯುಂಜಯಃ ಶ್ರೀಪತಿಃ
ಯೋಽಸ್ಮಾನ್ ಕಾಲಗಲೋಽವತಾತ್ಪುರಹರಃ ಶಂಭುಃ ಪಿನಾಕೀ ಹರಃ .. 1..
ಯತೋ ನೃಸಿಂಹಂ ಹರಸಿ ಹರ ಇತ್ಯುಚ್ಯತೇ ಬುಧೈಃ .
ಯತೋ ಬಿಭರ್ಷಿ ಸಕಲಂ ವಿಭಜ್ಯ ತನುಮಷ್ಟಧಾ .. 2..

ಅತೋಽಸ್ಮಾನ್ ಪಾಹಿ ಭಗವನ್ಪ್ರಸೀದ ಚ ಪುನಃ ಪುನಃ .
ಇತಿ ಸ್ತುತೋ ಮಹಾದೇವಃ ಪ್ರಸನ್ನೋ ಭಕ್ತವತ್ಸಲಃ .. 3..
ಸುರಾನಾಹ್ಲಾದಯಾಮಾಸ ವರದಾನೈರಭೀಪ್ಸಿತೈಃ .
ಪ್ರಸನ್ನೋಽಸ್ಮಿ ಸ್ತವೇನಾಹಮನೇನ ವಿಬುಧೇಶ್ವರಾಃ .. 4..
ಮಯಿ ರುದ್ರೇ ಮಹಾದೇವೇ ಭಯತ್ವಂ ಭಕ್ತಿಮೂರ್ಜಿತಂ .

ಮಮಾಂಶೋಽಯಂ ನೃಸಿಂಹೋಽಯಂ ಮಯಿಭಕ್ತತಮಸ್ತ್ವಿಹ .. 5..

ಇಮಂ ಸ್ತವಂ ಜಪೇದ್ಯಸ್ತು ಶರಭೇಶಾಷ್ಟಕಂ ನರಃ .
ತಸ್ಯ ನಶ್ಯಂತಿ ಪಾಪಾನಿ ರಿಪವಶ್ಚ ಸುರೋತ್ತಮಾಃ .. 6..
ನಶ್ಯಂತಿ ಸರ್ವರೋಗಾಣಿ ಕ್ಷಯರೋಗಾದಿಕಾನಿ ಚ .

ಅಶೇಷಗ್ರಹಭೂತಾನಿ ಕೃತ್ರಿಮಾಣಿ ಜ್ವರಾಣಿ ಚ .. 7..

ಸರ್ಪಚೋರಾಗ್ನಿಶಾರ್ದೂಲಗಜಪೋತ್ರಿಮುಖಾನಿ ಚ .

ಅನ್ಯಾನಿ ಚ ವನಸ್ಥಾನಿ ನಾಸ್ತಿ ಭೀತಿರ್ನ ಸಂಶಯಃ .. 8..
ಇತ್ಯುಕ್ತ್ವಾಂತರ್ದಧೇ ದೇವಿ ದೇವಾನ್ ಶರಭಸಾಲುವಃ .
ತತಸ್ತೇ ಸ್ವ-ಸ್ವಧಾಮಾನಿಯಯುರಾಹ್ಲಾದಪೂರ್ವಕಂ .. 9..

ಏತಚ್ಛರಭಕಂ ಸ್ತೋತ್ರಂ ಮಂತ್ರಭೂತಂ ಜಪೇನ್ನರಃ .
ಸರ್ವಾನ್ಕಾಮಾನವಾಪ್ನೋತಿ ಶಿವಲೋಕಂ ಚ ಗಚ್ಛತಿ .. 10..

ಇತಿ ಶ್ರೀಆಕಾಶಭೈರವಕಲ್ಪೋಕ್ತಂ ಪ್ರತ್ಯಕ್ಷಸಿದ್ಧಿಪ್ರದೇ
ಉಮಾಮಹೇಶ್ವರಸಂವಾದೇ ಶರಭಶಾಂತಿಸ್ತೋತ್ರಂ ಸಂಪೂರ್ಣಂ .

